
নজর রাখুন
				
		
	
				
				    
সম্পাদনা
				
		




				

			

			
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

আকাশটাকে টুকরো ক'রে



আকাশটাকে টুক্রো ক’রে মাঠের 'পরে কী অন্ধকার 
 কী অন্ধকার  কী অন্ধকার 

সূর্যলুঠে কিসের ছায়া ছিনিয়ে এনে অন্ধ হিজল 

একলা রাতে কিসের ভার 

নিজের কাছে নিজেই আছে রুক্ষ ভিটার অন্ধকার 

আদল ডোবা সজলতলে ঢেউ ভেঙে যায় চোখের তাবায় 

মেঘের ছায়া আল্গা হয়ে ছিন্ন আঁচল 

লুটিয়ে পড়ে গভীররাতে ভ্রষ্ট হাওয়ায় 

আকাশ থেকে অরুন্ধতী ঢেউ ভেঙে যায় চোখের তারায়


নিজের বুকে বুক রাখতে বটগাছটা থমকে আছে 

যে যার কাছে নিজের ছায়া নিয়েই আছে

ঘাস ঘাসালী ঘাসের ছায়া গভীর হ’য়ে ঘনান্ধকাব 

ছড়িয়ে পড়ে শূন্য ছুঁয়ে মেঘ পাহাড়ে দূর কুয়াশার 

ঐ দূরেতে ভূতের মতো জড়িয়ে থাকা কি দেখা যায় 

ছায়ার থেকে অনেক ছায়া শিউরে ওঠে রাত বারোটায় 

নিজের কাছে নিজের ছায়া জলের মতো দেখতে পাওয়া

গরাদ ধ’রে এদিক থেকে ঝুলে থাকে কান্না হাওয়া 

বাতাসটাকে দু ফাঁঁক ক’রে ঘনিয়ে আসে কী অন্ধকার
 কী অন্ধকার   কী অন্ধকার !





একত্রিশ










[image: ]

[image: ]

'https://bn.wikisource.org/w/index.php?title=পাতা:ভুল_সুকোমল_-_সুকোমল_রায়চৌধুরী.pdf/৩১&oldid=1787179' থেকে আনীত

	        এই পাতাটি অন্য কোনো ভাষায় উপলব্ধ নয়।

